
BOSNA I HERCEGOVINA
SVIJET
EKONOMIJA
PROMO
SPORT

CS MAGAZIN
ZANIMLJIVOSTI
TEHNOMAG
NEMOJTE PROPUSTITI

KONTAKT
O NAMA
MARKETING
IMPRESSUM

2024 faktor. Sva prava zadržana. Zabranjeno preuzimanje bez dozvole izdavača. USLOVI KORIŠTENJA POLITIKA PRIVATNOSTI KOLAČIĆI

PUCAO PREMA 31-GODIŠNJAKU

Drama u Visokom: Ispred kafića "Lucky" 29-
godišnjak pucao iz puške i pobjegao, policija ga
još traži
Tokom uviđajnih radnji, dodaju iz policije, pronađene su čahure i drugi tragovi i dokazi koji su fotografirani i izuzeti
sa mjesta događaja

AUTOR: J. B. 02.08.2025. u 17:13

Pucnjava u Visokom FOTO: Arhiva

Na području Visokog, sinoć oko 19.20 sati, muškarac S. N. više puta je iz puške pucao ispred

ugostiteljskog objekta, a zatim je pobjegao i policija za njim još uvijek traga.

Pronađene čahure

- Došlo je do upotrebe vatrenog oružja ispred jednog ugostiteljskog objekta, nakon čega je u

dežurnoj službi Policijske stanice Visoko zaprimljena telefonska prijava K. A. (31) iz Visokog, u kojoj

je navedeno da je prema njemu upotrijebljeno vatreno oružje od strane lica S. N. iz Visokog -

navode iz MUP-a Zeničko-dobojskog kantona.

Odmah nakon zaprimljene prijave o događaju, na mjesto događaja su upućeni policijski službenici,

koji su izvršili pregled te osigurali lokaciju do dolaska uviđajne ekipe.

- Poduzetim radnjama, utvrđeno je da je S. N. (29), došao ispred ugostiteljskog objekta "Lucky" u

vlasništvu D. A. iz Visokog te iz puške ispaljuje nekoliko hitaca u pravcu K. A., koji potom bježi u

pravcu ulice Pašagića, nakon čega S. N. ponovo ispaljuje tri hica u pravcu K. A, da bi se zatim

trčećim korakom udaljilo u nepoznatom pravcu - navode iz Odsjeka za odnose sa javnošću,

analitiku i planiranje MUP-a ZDK.

Tokom uviđajnih radnji, dodaju iz policije, pronađene su čahure i drugi tragovi i dokazi koji su

fotografirani i izuzeti sa mjesta događaja, a paralelno s tim aktivnostima, obavljeni su razgovori sa

očevicima i svim drugim licima koja su raspolagala određenim saznanjima.

Angažirani specijalci

- Po naredbi policijskog komesara Admira Gazića, odmah je angažiran i tim pripadnika Specijalne

policijske jedinice Uprave policije MUP-a Zeničko-dobojskog kantona, koji je u koordinaciji sa

službenicima Policijske stanice Visoko, poduzeo intenzivne aktivnosti na pretrazi terena i lociranju

lica u bjekstvu. Takođe je raspisana operativna potrada za istim, o čemu su upoznate i sve druge

policijske strukture i agencije, kako bi poduzele aktivnosti iz svoje nadležnosti - novode iz MUP-a

ZDK.

Također je, dodaju, od strane službenika Policijske stanice Visoko, a u koordinaciji sa službenicima

Sektora kriminalističke policije, na osnovu naredbe Općinskog suda u Visokom, izvršen pretres

kuće i pomoćnih objekata u ulici Muftije Numanagića u Visokom, koje koristi osumnjičeno lice.

- U tom smislu, nastavljaju se opsežne aktivnosti policijskih timova na terenu sa ciljem lociranja i

lišenja slobode osumnjičenog S.N. - naveli su iz policije.

Kriminogene osobe

Posebno naglašavamo, istakli su u MUP-u ZDK, da je ovaj događaj u Visokom, izolovan incident

uzrokovan konfliktima kriminogenih lica te će u veoma kratkom roku, kao rezultat svih poduzetih

aktivnosti, osumnjičeni S. N. biti lociran i lišen slobode.

- Nastavljaju se aktivnosti policijskih timova, u skladu sa uputama i naredbama dežurnog

kantonalnog tužioca, na dokumentovanju svih činjenica i okolnosti vezanih za pomenuti događaj -

zaključeno je u saopćenju.

#Visoko #pucnjava #MUP ZDK

